
PAWOL POU KOMANSE.-

Krik krak ! Mwen kwe se te nan lane 2003, yon Anbasadé Meriken nan peyi Dayiti
te deklare nan radyo ak anpil konviksyon: «Ayiti ak Leézetazini se de kouzen.» L¢e
mwen te fét tande sa mwen te sezi pou m ta di mwen te choke. Se bagay tout moun
konnen: Lezetazini se peyi ki pi rich ki pi puisan sou late, yon 10t kote anpil moun
konsidere Ayiti kom peyi ki p1 pov nan kontinan Amerik la. Men apre yon ti tan
mwen te fin pase, mwen te souri, mwen te di pawol sa a se you bel metafo pou pale
sou relasyon ant Ayiti ak Lezetazini, de peyi ki diferan nan plizye nivo. Ayisyen ak
Meriken diferan nan kesyon lakilti, nan zafe politik ak milite, nan aktivite komesyal,
ekonomik ak finansye. Nan fon nannan kesyon an sa ki fé diferans yo s¢ke moun

nan de peyi sa yo pa gen menm vizyon sou anpil bagay.

Si yon moun gade konsa konsa ou ta di gen plis bagay ki separe de peyi sa yo ke
bagay ki raproche yo, men se pa premye fwa de kouzen pa sanble. Ann Ayiti gen
kouzen ki pa gen menm koule, kip a gen menm gwose, ki pa gen menn ote, zye yo
ak cheve yo diferan, konsa tou yo pa gen menm vizyon. Mwen kwe sa eksiste tou
nan peyi Lezetazini kote miltikiltiralis la ap pran jarét pi plis chak jou. Si sa ekziste
an dedan de peyi1 yo, sa ka ekziste tou ant de peyi yo, kouzen pi pa gen menm plim
ak plimaj men ki rive devlope eki ka devlope piplis toujou bon relasyon zantitay

yonn ak 10t.

1 Ote teks sa a se pwofese Istwa Karayib ak Istwa Relasyon Enténasyonal nan Inivésite Deta Dayiti Dayiti.
Pou konnye a li attache nan Latin American and Caribbean Center (LACC), Florida International
University (FIU) kom pwofesé envite.



Konnye a nou ka mande tet nou kisa ki fe Ayiti ak Leézetazini de kouzen? Mwen
kwe gen de gwo rezon ki ka eksplike relasyon lafanmi ki ka eksiste ant de peyi sa yo:
gen yon rezon istorik epi tou gen yon rezon diplomatik. Pou premye rezon an nou ka
di se paske de peyi sa yo te kale menm le, yo te libere tét yo kont kolonyalis preske
nan menm peryod, se paske yo se pitit libéte ak lendependans nou ka konsidere yo
tankou de kouzen. Pou rezon diplomatik la nou ka rezime pou nou di apre batay
liberasyon chak peyi yo te menmen chak bo kote ba yo, ki te vin debouche sou
lendependans, de peyi yo te toujou rete konekte yonn ak 16t malgre anpil pwoblém
ak mezantant. Se konsa menm si de peyi yo pa sanble youn ak 10t, yo pa pale menm
lang epi tou yo pa gen menm koule¢, gen bagay ki ini yo. Nou ka ajoute menm si yo
pa grandi kotakot oubyen menm si istwa yo pa dewoule menm jan, de peyi sa yo
pataje ansanm de gwo lide ki se libete ak dwa moun. De bagay sa yo se tankou mak
fabrik de peyi yo pandan de syek ki sot pase yo. Se sou bagay sa yo relasyon politik,
ekonomik, komesyal, sosyal ak kiltirel yo chita. Mwen kwe se sou yo y ap kontinye

devlope nan venteyinyiem syek la.

Pou fini seksyon sa a li enpotan pou mwen soulinye yon bagay. Nou rekonet gen
anpil diferans ant de peyi yo, men se tit sa a mwen chwazi bay ekspoze mwen an
jodi a: «Ayiti ak Lezetazini se de kouzen». Tit sa a ka fé anpil deba, 11 ka choke
moun, pwovoke moun, men sa ki enpotan moun fet pou yo enfome sou relasyon de

pey1 yo, konsa yo ka aji pi byen nan enter¢ de pep yo.

DISNEVYEM SYEK: CHAK KOUZEN AP GADE LOT NAN LADIFERANS

Lezetazini ak Ayiti se de premye peyi ki proclame endependans yo nan kontinen
Amerik an lé yo te fin batay kont gwo pisans nan Lewop ki te vle kenbe sistém
kolonyalis la. Lézetazini te batay kont Langlete, Ayiti menm te batay kont Lafrans.
Nan lane 1763, te gen yon mekontman sosyal ki te vin tounen yon rebelyon politik
kont otorite anglé yo nan mitan 13 koloni angleé Amerik yo. Bagay sa a te vin pran
fos ak jare, se konsa revolysyon te vin deklare nan lane 1774-1776. Revolisioné nan

kolony te mete tet yo ansanm pou yo te fome yon leta federal sou non Leézetazini



Damerik epi yo proklame endependans jou ki te 4 jiye 1776. Pép ak lame Meriken te
blijje lite anpil apre sa kont lame anglte¢ yo te rive kore endependans peyi a.
Boutpoukout, nan lane 1873, apre anpil batay ak negosyasyon diplomatik,gwo

pisans yo te rekonet Leézetazini tankou yon peyi lib ak endepandan.

Nan menm peryod sa a tou, komanse nan lane 1791 jiska 1804, ansyen esklav ki tap
viv nan koloni Sendomeng la te mete blan franse deyo epi yo proklame Lil Dayiti
endepandan sou non Ayiti jou ki te 1 janvye 1804. Se konsa Ayiti se premye peyi pep
nwa ki proklame endependans li nan lemonn, 1i se dezyém peyi endepandan nan
kontinan Amerik la apre Leézetazini. Men tout bagay pat lawoz pou Ayiti ak Ayisyen
yo. Revolisyon ak endepandans Ayiti a te paret radikal pou anpil moun. Se te pou
premye fwa yon revot esclav te rive trionfe nan listwa limanite. Epi revolisyon sa a te
fet tou kont sistem entenasyonal kolonyalis la e kont sistém enténasional esclavajis la
tou. Gwo pisans yo te mete Ayiti aleka : epi yo te mete anbago sou pandan anpil
lane, yo pa te vle ke komes ave 1, yo pat gen koperasyon ave 1, ni tou yo pat rekonet

endependans li a.

Nan peryod sa a te toujou gen lesklavaj nan peyi Lezetazini, sanble se tou tet sa li te
suiv politik izolasyon ak boykot gwo pisans yo te mete sou pye kont Ayiti. Lezetazini
leve anbago kont Ayiti en 1810. Apre plizye lane, se te an 1862, Leézetazini te
finalman rekonet endepandans Ayiti nan mitan Lage Seseyon ki te fin pran che.
Depi 1¢ sa a relasyon ant deyi yo kontinye. Gen leé relasyon ant de kouzen sa yo
dewoule nan ke kontan, gen 1¢ gen fache ki fét, menn jan sa pase nan tout fanmi. Sa

ki p1 enpotan relasyon yo pa jann koute ant de kouzen yo.

Apre rekonesans endepandans peyi Dayiti a te gen anpil evenman ti te pase ant de
peyl yo, men nou pa gen anpil tan jodi a pou nou te ka eksplike yo. N ap mansyone
yonn ladan yo pou de rezon. Premyéman li defini karaksteristik relasyon ki toujou
eksiste ant yon gwo peyl ak yon ti peyl. Dezyenman paske 1i te anonse sa ki ta

genyen you rive ventan apre.



Se konsa nan fen disnevyém syek la te gen yon gwo evenman ti te fé anpil pale ant de
kouzen yo. Se te nan lane 1890-1891 Lezetazini te vle lwe pou anpil lane zon Mol
Sen Nikola nan Nodwes peyi Dayiti pou li te tabli yon baz milité ak estasyon chabon
pou bato de ge 1i yo. Apre analiz nou vinn konprann marinn Meriken te bezwen zon
sa a nan Me Karayib la pou li te devlope pisans maritim Lezetazini. Men otorite peyi
Dayiti te refize demand sa a ak anpil ak tak ak diplomasi. Se te yon epok kote
Ayisyen te kwe anpil nan lendependans, souverente ak entegrite teritoryal peyi a. Se
te yon epoOk tou kote elit pouvwa peyi a te jete 1 tét bese yon nan la Frankofili, yo te
plis vle rapwoche yo pi plis toujou bo kote Lafrans, pito li ta chache akomode | yon
fason oubyen yon 1ot avek Lezetazini ke yo te toujou gade tankou yon peyi
anglosakson. Refi sa a te mete de peyi yo, de kouzen yo, dozado men yo pat koupe
fache. Men yon bagay te seten : Lezetazini te komanse jwe yon gwo wol nan vi

politik peyi Dayiti.”

VENTYEM SYEK : YON KOUZEN DOMINE LAVI LOT KOUZEN AN

Nan listwa de peyi yo gen yon lot evenman ki toujou fé anpil mezantant: se
Lokipasyon Meriken ann Ayiti ki te fet nan ventyem syek la. Okipasyon an te dire 19
zan (1915-1934). Anvan Lokipasyon an dirijan peyi Dayiti yo te vle modeénize peyi a,
men yo pat vréman reyisi. Lokipasyon etranje a tou te vle lanse peyi a nan
modenizasyon. Sa gen sis mwa konsa, anvan tranblemandete a, mwen te 11 yon atik
nan jounal ki pibliye ann Ayiti ki te vle demontre ke sou Lokipasyon Ayiti te avanse
anpil, sitou si moun fe konparezon ant anvan Lopikasyon ak apre Lokipasyon. Pa
gen set jou mwen tande nan radyo ann Ayiti yon lide politik ki deklare apré yon
manifestasyon piblik ke Lokipasyon Merikeén a t ap rezoud anyen pou peyi Dayiti.
Kote verite a ye ? si nou ka pale de verite nan yon disiplin elastik tankou Listwa. Yon
pa mwen panse ote atik sa a te ale two Iwen, yon 10t pa mwen kwe tou lide politik sa
pa fé yon evalyasyon enpasyal sou Lokipasyon an. Nou rekonét pandan lane yo ke
gen inisyativ ki te pran pou te relanse peyi a, sitou nan domen lasante ak ijyen piblik,

ledikasyon pwofesyone¢l, nan agrikilti ak pwodiksyon agrikol nan yon moman istorik

2 Nou ka pran yon ekzanp: nan 1888-1889 Jeneral Flovil Hyppolite te jwenn anpil éd lajan nan Wall Street
ak sipo milite nan nen la marin Meriken Ié li t ap batay kont gouvenman Francois Denis légitime pou
pouvwa. Nou ka copnsidere se sa kit e fé li geyen batay la.



kote lendepandans ak souverénte peyi Dayiti pat vréman eksiste. Se konsa otorite
Lokipasyon yo te kraze lane peyi a pou ranplase pa yon 10t lame ki te plis fonksyone
kom yon enstitison kontwol ak sekirite politik etranje nan mitan peyi a. Lokipasyon

an te sispann nan lane 1934.

Gen rezon entén ak rezon enteénasyonal ki mete bout nan Lokipasyon. Andedan peyi
Dayiti Lokipasyon an t ap janm popilé. Moun te toujou kont li tankou peyizan ak
entelektyel. Nan komansman Lokipasyon Meriken an peyizan te fome lame popile
sou direksyon Charlemagne Péralte ak Benoit Batraville pou te lite kont li. Apre sa
entektyel ak ekriven toujou ap pwoteste kont li tou. Nan lane 1929 etidyan Lekol
Agwonomi te mete yon grevmanch long kont lokipasyon. Nan menm lane a tou
peyizan nan bouk Machate te leve kanpe kont Lokipasyon ak pikwa ak mancheét.

Otorite lokipasyon yo te oblije rekonsidere estrateji yo.

Sou sen entenasyonal la te gen anpil tansyon, Prezidan F. Delano Roosevelt te vle
tamporize jet la. Li te vle montre li se bon zanmi peyi nan kontinan Amerik la, 1i t
ap vle tan lenmi tou pre fzontye Lezetazini. Se konsa gouvenman li a te mete sou pye
politik ki pote non: “Bon Vwazinaj.” Se nan konteks sou¢evman ak mekontman ann
Ayiti ak politik «Bon vwazinaj » la Lokipasyion etranje a te kaba. Lé Lokipasyon te
fini politisyen Ayisyen yo te kriye laviktwa, pou yo peyi a te fe yon: «Dezyem

endepandans».

Apre Lokipasyon relasyon diplomatik, komesyal, finansye ak kiltirel ant Ayiti ak
Lezetazini te kontinye ak anpil lespwa. Apre Lokipasyon te gen anpil dyalog ak
koperasyon ant de kouzen yo. Se konsa atis, pwofese, teknisyen, 10t pwofesyonel ak
chécheé Meriken te kontinye visite, travay, kopere oubyen viv ann Ayiti kote yo t ap
benyen nan kilti kreyol. Konsa tou te gen jén Ayisyen ki te komanse ale visite
Lezetazini ou byen al etidye nan peyi sa a. Lang angl¢ ak kilti pép meriken an te
komanse asepte ann Ayiti, bagay sa yo te fasilite konpreyansyon ant de pép yo.
Meriken te vin asepte Ayiti ak kilti pép Ayisyen an ak plis byenveyans. Konsa tou
Ayiti ak Ayisyen yo te konprann pi plis kilti ak politik otorite Meriken nan lemonn.



Pase lane lokipasyon yo pou rive nan mitan ane senkant yo, Leézetazini te vinn plis
prezan nan vi politik peyi a. Ant 1957 pou rive 1986 Ayiti te viv diktati fann fyel
divalieris la. Rejim sa a, Papa Dok ak Baby Dok, te pase 29 van sou pouvwa. Nan
anpil peyi Lamerik Latin ak Karayib la te gen diktadi nan epok sa a. Te gen yon
ideoloji ki tap anime rejim bout di sa yo. Se te « Doktrin Sekirite Nasyonal » ki te
mete sou pye pou konbat kominis nan emisfe Ameriken an. Ann Ayiti tou rejim
divalieris la te gen yon ko milisyen ki te rele Volonte Sekirite Nasyonal, ki te la pou li
te konbat kominis ak kamoken. Finalman govénman Jimmy Carter a te vinn ap
defann dwadelom nan lemonn. Prezidan avi Jean-Claude Duvalier te vin gen
pwoblém. Andedan peyi tankou deyod Ayisyen te rete mobilize pou yo te lite kont
rejim bout di a. Se konsa rejim te tonbe an fevriye 1986 sou Prezidan Ronald

Reagan.

Depi 1¢ sa a, antre nan venteyinyem syek rive jous jounen jodi a Ayiti rantre nan sa
nou ka rele yon peryod tranzisyon san pran fen. Prezidan monte prezidan desann,
milit¢ monte milite¢ ranplase milite, sivil pran pouvwa sivil pase 1 bay sivil, anpil
rejim pase men tranzisyon an pa jan fini vre. Nan sitirasyon monte desann sa a lame
a te gen tan kraze (1995-1996). Oganizasyon Nasyon Zini gen tan patwone de
entevansyon milite nan peyi a, yonn an 1994, 16t la an 2004. Lezetazini toujou jwe

gwo WOl nan evenman sa yo.

VENTEYINYIEM SYEK: NESESITE POU METE SOU PYE YON
PATENARYA SOLID

Se nan mitan peryod tranzisyon manch long sa a kote gen inisyativ ki te komanse
pou envite bisnisman etranje vin envesti nan peyi a, kote yo t ap prepare eleksyon
lejislativ te yon terib tranblemandete ki frape peyi a jou ki te 12 janvye 2010. Zon
metropoliten Potoprens ak 10t vil nan Depatman Lwes, Sides ak Nip fe anpil pet, yo
sibi gwo domaj. Preske gen 300 000 moun ki mouri, san nou pa mansyone blese,

andikape ak refijye. Gen espesyalis ki di tranblemandet¢ a fe peyi a fé pét ki evalye a



11 milya dola. Rekonstriksyon bezwen 12 milya dola envestisman direk nan

enfrastrikti nan 10 zan kap vini yo pou ka gen yon alemye.

Toutsuit apre dan desas sa a te gen anpil peyi sou laté te te pote solidarite ak Ayiti.
Lezetazini se yonn nan premye peyi te te reponn prezan depi nan premye moman
bagay sa a te pase a. Prezidan Barack Obama te pale ak pép Meriken an sou desas la
plizy¢ fwa nan televizyon, nan okazyon say o li pwomet Leézetazini ap rete bo kote
Ayiti ak Ayisyen yo nan travay rekonstriksyon an. Apre sa Sekrete Deta Hillary
Clinton, ansyen Prezidan Bill Clinton, Premye Dam Michelle Obama ak 10t otorite
nan gouvenman Obama a te visite Ayiti apre desas la pou montre solidarite yo epi1
tou pou pale sou koperasyon ak rekonstriksyon. Nan menm lonteks la,
Administrasyon Obama a te deplotonnen lame Amerikén pou soutni enstitisyon peyi
Dayiti ki te soufli anpil domaj apre desas la. Administrasyon te voye diri, dlo ak
materyel medikal tou pou te ede popilasyon ki te nan mitan tét chaje. Sa gen detwa
jou gouvenman Obama a sot pibliye yon lwa kote Lezetazini deside bay 2,3 milya

dola Meriken pou apiy¢é plan rekonstriksyon Ayiti a.

Tranblemandeté pa yon bon bagay paske li lakoz anpil dega ak destriksyon, men sa
ki sot pase ann Ayiti a kontribye pou rapwoche de kouzen yo. Pép meriken an tou te
montre anpil solidarite ak Ayiti, anpil ekip sekou te ale ann Ayiti, gen 10t ki te
mennen anpil aktivite pou ranmase kob ak materyel nesese pou soutni viktim yo. Se
konsa gen anpil ONG meriken ki fome pou vin ede Ayiti ak Ayisyen. Genyen ki bay
rezilta, gen 10t ki pa bay rezilta. Jounen jodi a si yon moun ak gade Chanlmas (ki pi
gwo plas nan Potoprens), i rete chaje ak tant toupatou epi tou moun yo ap viv nan
move kondisyon. Poutan gen anpil lajan ti te ranmase sou non viktim ak sinistre yo,
men kob sa a pase ? Se kesyon sa a anpil mou nap poze. Pa gen repons satisfezan.
Nou ka di kob la pa ale jwenn moun ki nan plis bezwen yo epi tou akte pa jwe wol
byen. Nou pa janm weé¢ ONG devlope peyi, menm si se yon ti peyi tou zuit. Pou
Ayiti soto nan kalamite sa a se pou li ouvri mache li kay sekteé prive ak envetisman
enténasyonal, pou moun ta jwenn travay, pou ka gen plis opotinite andedan peyi.

Kona sa to fok pep Ayisyen an pran desten li a demen pou li ka libere tet li.



Nan detwa mo se konsa istwa de kouzen yo te dewoule nan emisfe ameriken nan 19¢
ak 20¢ syek la ak nan komansman 21¢ syek la. Li kle koperasyon ak dyaloj vin pli
fasil ant de kouzen yo nan dénye ane sa yo, men de kouzen yo ka fé plis toujou pou
montre amitye yo si yo rive defini epi mete sou pye yon veritak Patenarya
Ekonomik pou venteyinyiem syek la, yon pwogram konkre ak efikas. Jan pwoveb
ayisyen an di li a: « li pi bon ou montre yon moun peche olye ou pa li yon pwason

chak jou. »

Dokte Watson Denis
Miami, Florida,
4 Daout 2010

